
YURIDIK FANLAR AXBOROTNOMASI
BЕСТНИК ЮРИДИЧЕСКИХ НАУК
REVIEW OF LAW SCIENCES
huquqiy ilmiy-amaliy jurnal

правовой научно-практический журнал

legal scientific-practical journal

2026-yil maxsus son

ISSN 2181-919X

E-ISSN 2181-1148

DOI: HTTPS://DX.DOI.ORG/10.51788/TSUL.ROLS
Content
Registration

VOLUME 10 / SPECIAL ISSUE / 2026
DOI: HTTPS://DX.DOI.ORG/10.51788/TSUL.ROLS.2026.10.SI.



E-ISSN 2181-1148
ISSN 2181-919Х

2026-YIL MAXSUS SON
VOLUME 10 

SPECIAL ISSUE / 2026

2 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES E-ISSN 2181-1148
ISSN 2181-919Х

TAHRIR HAY’ATI

BOSH MUHARRIR
B. Xodjayev – Toshkent davlat yuridik universiteti rektori, yuridik fanlar 

doktori, professor 

BOSH MUHARRIR O‘RINBOSARI 
Z. Esanova – Toshkent davlat yuridik universiteti Ilmiy ishlar va 

innovatsiyalar bo‘yicha prorektori, yuridik fanlar doktori, professor 

MAS’UL MUHARRIR
O. Choriyev – Toshkent davlat yuridik universiteti Tahririy-nashriyot 

markazi direktori

TAHRIR HAY’ATI A’ZOLARI
Y. Kanyazov – Adliya vazirligi huzuridagi Yuridik kadrlarni qayta 

tayyorlash va malakasini oshirish instituti direktori, yuridik fanlar nomzodi
J. Tashkulov – Fanlar akademiyasi Davlat va huquq instituti boʻlim boshligʻi, 

yuridik fanlar doktori, professor
U. To‘xtasheva – Korrupsiyaga qarshi kurashish agentligi direktori 

oʻrinbosari, yuridik fanlar doktori, professor
M. Yasan – Balikesir universiteti Huquq fakulteti professori (Turkiya)
S. Ma’mun – Islam Negeri universiteti o‘qituvchisi (Indoneziya)
Sh. Asadov – O‘zbekiston Respublikasi Adliya vazirligi Yuridik ta’lim va 

sud-ekspertiza boshqarmasi boshlig‘i, yuridik fanlar doktori, professor 
I. Ergashev – Toshkent davlat yuridik universiteti Ma’muriy va moliya 

huquqi sho‘basi professori, yuridik fanlar doktori
J. Nematov – Toshkent davlat yuridik universiteti Ma’muriy va moliya 

huquqi sho‘basi professori, yuridik fanlar doktori
M. Aminjonova – O‘zbekiston Respublikasi Huquqni muhofaza qilish 

akademiyasi Qonunchilik ijrosi ustidan nazoratni tashkil etish kafedrasi 
dotsenti, yuridik fanlar doktori

M. Raximov – Toshkent davlat yuridik universiteti Tadqiqot markazi 
boshlig‘i, yuridik fanlar bo‘yicha falsafa doktori

I. Djurayev – Toshkent davlat yuridik universiteti Sud hokimiyati, 
advokatura va huquqni muhofaza qiluvchi organlar sho‘basi professori, yuridik 
fanlar doktori

O. Narzullayev – Toshkent davlat yuridik universiteti Ekologiya huquqi 
sho‘basi professori, yuridik fanlar doktori

F. Maxmudov – O‘zbekiston Respublikasi Adliya vazirligi huzuridagi Yuridik 
kadrlarni qayta tayyorlash va malakasini oshirish instituti direktori o‘rinbosari, 
yuridik fanlar doktori, dotsent

M. Kadirova – Toshkent davlat yuridik universiteti Jinoyat-protsessual 
huquqi sho‘basi professor v.b., yuridik fanlar doktori

I. Yakubova – Toshkent davlat yuridik universiteti Intellektual mulk huquqi 
sho‘basi professor v.b., yuridik fanlar doktori

A. Muxamedjanov – Toshkent davlat yuridik universiteti Xalqaro huquq va 
inson huquqlari sho‘basi professori, yuridik fanlar doktori

N. Niyazova – Toshkent davlat yuridik universiteti O‘zbek tili va adabiyoti 
sho‘basi professori, pedagogika fanlari nomzodi

MUASSIS: TOSHKENT DAVLAT YURIDIK 
UNIVERSITETI

“Yuridik fanlar axborotnomasi – 
Вестник юридических наук – Review 
of law sciences” huquqiy ilmiy-amaliy 
jurnali O‘zbekiston matbuot va axborot 
agentligi tomonidan 2020-yil 22-dekabrda 
0931-sonli guvohnoma bilan davlat 
ro‘yxatidan o‘tkazilgan. 

Jurnal O‘zbekiston Respublikasi Fanlar 
akademiyasi huzuridagi Oliy attestatsiya 
komissiyasi jurnallari ro‘yxatiga kiritilgan.

Mualli�lik huquqlari Toshkent davlat 
yuridik universitetiga tegishli. Barcha 
huquqlar himoya langan. Jurnal material-
laridan foydalanish, tarqatish va ko‘paytirish 
muassis ruxsati bilan amalga oshiriladi.

Sotuvda kelishilgan narxda.

Nashr bo‘yicha mas’ul:
O. Choriyev

Muharrirlar: 
E. Mustafayev, Y. Yarmolik, M. Sharifova,
Sh. Beknazarova, X. Yuldasheva,
E. Sharipov

Musahhih:
M. Tursunov

Texnik muharrir:
U. Sapayev

Dizayner:
D. Rajapov

Tahririyat manzili:
100047. Toshkent shahri, 
Sayilgoh ko‘chasi, 35.
Tel.: (0371) 233-66-36 (1169)

Veb-sayt: review.tsul.uz
E-mail: reviewjournal@tsul.uz

Obuna indeksi: 1385.

Nashriyot litsenziyasi
№ 174625, 29.11.2023.

Jurnal 2026-yil 7-iyulda
bosmaxonaga topshirildi. 
Qog‘oz bichimi: A4. 
Shartli bosma tabog‘i: 24,2 
Adadi: 100. Buyurtma: № 77.

Bosmaxona litsenziyasi
29.11.2023 № 174626

TDYU bosmaxonasida chop etildi.
Bosmaxona manzili: 
100047. Toshkent shahri, 
Sayilgoh ko‘chasi, 37.

© Toshkent davlat yuridik universiteti

2026-YIL MAXSUS SON
VOLUME 10 

SPECIAL ISSUE / 2026



E-ISSN 2181-1148
ISSN 2181-919Х

2026-YIL MAXSUS SON
VOLUME 10
SPECIAL ISSUE / 2026

3YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

УЧРЕДИТЕЛЬ: ТАШКЕНТСКИЙ 
ГОСУДАРСТВЕННЫЙ ЮРИДИЧЕСКИЙ 
УНИВЕРСИТЕТ

Ж. Ташкулов – заведующий отделом Института государства и права 
Академии наук, доктор юридических наук, профессор

У. Тухташева – заместитель директора Агентства по противодействию 

TRANSCHEGARAVIY TAʼSIR TURLARI VA ULARNING 
XALQARO HUQUQDAGI NORMATIV-HUQUQIY TASNIFI

Annotatsiya. Ushbu tadqiqot transchegaraviy taʼsir tushunchasining mazmuni, uning asosiy turlari hamda 
xalqaro huquq doirasidagi konvensiyaviy va nazariy tasni�ini kompleks tarzda tahlil qilishga bagʻishlangan. 
Maqolada transchegaraviy taʼsirning ekologik, iqtisodiy-moliyaviy va raqamli shakllari ajratilib, ularning oʻziga 
xos xususiyatlari yoritilgan. Xususan, atrof-muhitga zarar yetkazuvchi faoliyat natijasida yuzaga keladigan 
salbiy oqibatlar hamda davlatlararo iqtisodiy aloqalar vositasida namoyon boʻladigan ijobiy taʼsirlar oʻrtasidagi 
farqlar ochib berilgan. Xalqaro huquq normalari asosida transchegaraviy taʼsirni tartibga soluvchi fundamental 
prinsiplarga – davlatlarning hududiy suvereniteti, zarar yetkazmaslik majburiyati, ehtiyotkorlik choralari va 
xalqaro hamkorlik tamoyillariga alohida eʼtibor qaratilgan. Shuningdek, maqolada zamonaviy xalqaro huquqdagi 
tasni�lash mezonlariga oid ilmiy yondashuvlar qiyosiy-huquqiy usulda tahlil qilingan. Normativ tahlil metodi 
orqali esa tegishli xalqaro shartnomalar, rezolyutsiyalar va sud qarorlarining mazmuni huquqiy jihatdan izchil 
oʻrganilgan. Tadqiqot natijasida transchegaraviy taʼsirning turlarini tasni�lash tizimini takomillashtirish xalqaro 
huquq normalarining samarali qoʻllanishi hamda davlatlararo barqaror munosabatlarni taʼminlashda muhim 
oʻrin tutishi koʻrsatib oʻtilgan va ushbu jarayonni tartibga solish uchun yagona xalqaro yondashuv zarurligi asoslab 
berilgan. Maqola yakunida ilmiy-nazariy xulosalar bilan birga, sohaga oid amaliy taklif va tavsiyalar ilgari surilgan.

Kalit soʻzlar: transchegaraviy taʼsir, huquqiy tasnif, ekologik taʼsir, iqtisodiy taʼsir, raqamli taʼsir, davlat 
suvereniteti, zarar yetkazmaslik prinsipi, xalqaro konvensiyalar

ВИДЫ ТРАНСГРАНИЧНОГО ВОЗДЕЙСТВИЯ И ИХ НОРМАТИВНО-ПРАВОВАЯ 
КЛАССИФИКАЦИЯ В МЕЖДУНАРОДНОМ ПРАВЕ

Абдусаломова Дурдонахон Ганижон кизи,
базовый докторант 

Ташкентского государственного юридического университета

Аннотация. Настоящее исследование посвящено комплексному анализу содержания понятия 
трансграничного воздействия, его основных видов, а также конвенционной и теоретической 
классификации в рамках международного права. В статье выделены экологические, экономико-
финансовые и цифровые формы трансграничного воздействия, раскрыты их специфические особенности. 
В частности, выявлены различия между негативными последствиями, возникающими в результате 
деятельности, причиняющей ущерб окружающей среде, и позитивными эффектами, проявляющимися 
посредством межгосударственных экономических связей. Особое внимание уделено фундаментальным 
принципам регулирования трансграничного воздействия в международном праве, включая принцип 
территориального суверенитета государств, обязательство непричинения вреда, принцип 
предосторожности и принцип международного сотрудничества. Кроме того, в статье посредством 
сравнительно-правового метода проанализированы научные подходы к критериям классификации, 
применяемым в современном международном праве. С использованием метода нормативного анализа 
последовательно исследовано правовое содержание соответствующих международных договоров, 

резолюций и судебных решений. В результате исследования показано, что совершенствование системы 
классификации видов трансграничного воздействия играет важную роль в обеспечении эффективного 
применения норм международного права и поддержании устойчивых межгосударственных отношений, 
а также обоснована необходимость формирования единого международного подхода к регулированию 
данного процесса. В заключение сформулированы научно-теоретические выводы, а также предложены 
практические рекомендации и предложения по совершенствованию рассматриваемой сферы.

Ключевые слова: трансграничное воздействие, правовая классификация, экологическое воздействие, 
экономическое воздействие, цифровое воздействие, государственный суверенитет, принцип непричинения 
вреда, международные конвенции

TYPES OF TRANSBOUNDARY IMPACTS AND THEIR NORMATIVE-LEGAL CLASSIFICATION 
IN INTERNATIONAL LAW

Abdusalomova Durdonakhon Ganijon kizi, 
Basic Doctoral Student at Tashkent State University of Law  

Abstract. This study is devoted to a comprehensive analysis of the content of the concept of transboundary 
in�luence, its main types, and its conventional and theoretical classi�ication within the framework of international 
law. The article identi�ies environmental, economic-�inancial, and digital forms of transboundary impact, 
highlighting their speci�ic characteristics. In particular, the differences between the negative consequences 
arising from activities that cause damage to the environment and the positive effects manifested through 
interstate economic relations are revealed. Particular attention is paid to the fundamental principles regulating 
transboundary in�luence based on international legal norms – the principles of territorial sovereignty of states, the 
obligation not to cause harm, precautionary measures, and international cooperation. The article also analyzes 
scienti�ic approaches to classi�ication criteria in modern international law using a comparative legal method. 
Through the method of normative analysis, the content of relevant international treaties, resolutions, and court 
decisions is consistently studied from a legal perspective. As a result of the study, it was shown that improving the 
system of classi�ication of types of transboundary in�luence plays an important role in the effective application 
of international legal norms and ensuring stable interstate relations, and the need for a uni�ied international 
approach to regulating this process was justi�ied. At the end of the article, along with scienti�ic and theoretical 
conclusions, practical proposals and recommendations related to the �ield are put forward.

Keywords: transboundary impact, legal classi�ication, environmental impact, economic impact, digital impact, 
state sovereignty, principle of non-harm, international conventions

Kirish 
Bugungi kunda globallashuv va texnologik ta-

raqqiyot surʼatlarining keskin jadallashuvi natija-
sida davlatlararo munosabatlar misli koʻ rilmagan 
darajaga yetdi. Endilikda bir mamlakat chegarala-
ri doirasida qabul qilinadigan qarorlar va amalga 
oshiriladigan faoliyat faqatgina oʻsha hudud bilan 
cheklanib qolmay, balki boshqa davlatlarning 
ijtimoiy-iqtisodiy hamda ekologik holatiga ham 
bevosita yoki bilvosita taʼsir koʻrsatmoqda. 
Mazkur fenomen ilmiy doktrinada “transche-
garaviy taʼsir” tushunchasi orqali ifodalanadi. 
Ushbu taʼsirlar ikki tomonlama (bir davlatdan 
boshqasiga) yoki koʻp tomonlama (bir davlatdan 
bir nechta davlatlarga) xarakterga ega boʻlishi 
mumkin. Ular xususiy va davlat mulkiga, shuning-
dek, global umumiy resurslarga (global commons)
ham taʼsir qilishi mumkin (Shaw, 2021). Raqamli 

taʼsir yoki kiberoperatsiyalar, makroiqtisodiy 
siyosatning “qoʻshni davlatni qashshoqlashtirish” 
effekti, daryolarda toʻgʻonlar qurilishining quyi 
oqim mamlakatlariga taʼsiri, bularning barchasi 
xalqaro-huquqiy tartibga solishni talab etuvchi 
zamonaviy transchegaraviy taʼsir shakllaridir. 

Shu bois ushbu mavzuni tizimli tadqiq etish 
va huquqiy jihatdan tasni�lash bugungi kun 
tartibidagi dolzarb nazariy hamda amaliy muam-
 molardan biri hisoblanadi. Tadqiqotning asosiy 
maqsadi – transchegaraviy taʼsirning xalqaro 
huquqdagi turlari va huquqiy tasni�ini keng qam-
rovli tahlil qilish, mavjud normativ bazadagi kam-
chiliklarni aniqlash hamda ularni bartaraf etishga 
doir ilmiy-nazariy tavsiyalar ishlab chiqishdan 
iborat. Shunga koʻra, tadqiqot oldiga quyidagi 
vazifalar qoʻyilgan: birinchidan, transchegaraviy 
taʼsirning huquqiy mohiyatini belgilovchi xalqaro 



178 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES

12.00.10 – XALQARO HUQUQ

E-ISSN 2181-1148
ISSN 2181-919Х

2026-YIL MAXSUS SON
VOLUME 10 

SPECIAL ISSUE / 2026

hujjatlar va doktrinal manbalardagi taʼri�larni 
tahlil qilish; ikkinchidan, mavjud normativ tasnif 
tizimlarining qamrovi va samaradorligini ba-
holash; uchinchidan, kibermakon va moliyaviy 
sanksiyalar kabi yangi sohalarda xalqaro-huquqiy 
tartibga solish imkoniyatlarini oʻrganish. Xalqaro 
huquq adabiyotlarida ushbu masala koʻpincha 
alohida tarmoqlar kesimida koʻrib chiqilgan 
boʻlib, kompleks va tarmoqlararo huquqiy tasnif 
hali tizimlashtirilmagan. Aynan ushbu ilmiy 
boʻshliqni toʻldirish mazkur tadqiqotning asosiy 
yangiligini tashkil etadi.

Transchegaraviy taʼsir muammosi xalqa-
ro huquq nazariyasida bir necha yoʻnalishda 
oʻrganib kelingan. Xalqaro huquq, ayniqsa, xalqa-
ro ekologiya huquqi sohasida dunyoda tanilgan 
eng nufuzli olimlar F. Sands va J. Pil oʻzlarining 
“Xalqaro ekologik huquq tamoyillari” (Principles 
of International Environmental Law) nomli asa-
rida “zarar yetkazmaslik” (no harm) tamoyilini 
tahlil qilib, transchegaraviy ekologik zararning 
huquqiy oqibatlarini batafsil yoritganlar (Sands 
& Peel, 2018). Ushbu asar ekologik sohadagi 
normativ tasnifning asosiy manbalaridan biri 
hisoblanadi. Y. Braunli (Brownlie, 2008) va 
J. Krouford (Crawford, 2019) davlatlarning xalqa-
ro javobgarligi instituti transchegaraviy taʼsirning 
barcha turlarini qamrab olish mumkinligi haqida-
gi konsepsiyani ilgari surgan hamda BMT Xalqaro 
huquq komissiyasining 2001-yilgi “Davlatlarning 
xalqaro huquqbuzarlik uchun javobgarligi 
toʻgʻrisida”gi maqolalari loyihasini ilmiy jihatdan 
tahlil qilgan. M. Shou (Shaw, 2021) esa xalqaro 
huquqning umumiy nazariyasi doirasida BMT 
Xalqaro sudining amaliyotini oʻrganib, trans-
chegaraviy taʼsirga nisbatan turli davlatlarning 
huquqiy pozitsiyalarini qiyoslagan. 

P. Birni, A. Boyl va K. Redgvell (Birnie, Boyle 
va Redgwell, 2009) xalqaro ekologik huquqning 
keng qamrovli tahlilini amalga oshirib, Espoo 
konvensiyasi, Rio va Stokgolm deklaratsiyalari 
asosida transchegaraviy taʼsirning ekologik 
modellarini tizimlashtirganlar, biroq uning moli-
yaviy va raqamli shakllarini qamrab olmaganlar. 
M. Shmitt tahriri ostida tayyorlangan “Tallinn 
qoʻllanmasi” (Schmitt, 2013) kiberoperatsiya-
larga nisbatan xalqaro huquq normalarining 
qoʻllanishi boʻyicha muhim nazariy asos yaratgan 
boʻlsa-da, ushbu hujjat majburiy kuchga ega 
emas. J. Stiglis (Stiglitz, 2002) moliyaviy global-

lashuv kontekstida milliy iqtisodiy siyosatning 
boshqa davlatlarga koʻrsatadigan transchegaraviy 
oqibatlarini ochib bergan, ammo masalaning sof 
huquqiy tasni�iga kam eʼtibor qaratgan. Voigt 
(2014) esa barqaror rivojlanish va transchega-
 raviy taʼsir oʻrtasidagi normativ bogʻliqlikni tahlil 
qilgan. Mazkur mualli�lar asarlarining qiyosiy 
tahlili shuni koʻrsatadiki, ekologik soha tizimli 
oʻrganilgan va nisbatan yaxlit huquqiy bazaga ega 
boʻlsa-da, raqamli taʼsir sohasi eng kam tadqiq 
etilgan va normativ jihatdan eng zaif yoʻnalish 
boʻlib qolmoqda. Bundan tashqari, tarmoqlararo 
(cross-sectoral) tizimli tasnifni oʻzida aks ettiruv-
chi yagona xalqaro konvensiya yoki universal 
doktrina hali shakllanmagan.

Metodlar
Tadqiqotda qiyosiy-huquqiy tahlil metodi 

orqali turli xalqaro shartnomalar va milliy qonun-
chilik tizimlarida transchegaraviy taʼsirni tartibga 
soluvchi normalar qiyosiy jihatdan oʻrganildi. 
Ushbu metod turli huquqiy tizimlar oʻrtasidagi 
umumiy va farqli jihatlarni, shuningdek, mavjud 
normativ boʻshliqlarni aniqlash imkonini berdi. 
Tizimli tahlil metodi vositasida xalqaro huquq 
normalari yaxlit bir tizim sifatida koʻrib chiqildi, 
ularning oʻzaro bogʻliqligi hamda ichki qarama-
qarshiliklari aniqlanib, sohadagi umumiy holatga 
huquqiy baho berildi. Shuningdek, tadqiqotda 
tarixiy-huquqiy metoddan ham foydalanilgan 
boʻlib, u orqali transchegaraviy taʼsir tushuncha-
sining vujudga kelishi va rivojlanish evolyutsiyasi 
bosqichma-bosqich tahlil qilindi. Normativ-huqu-
qiy tahlil metodi yordamida esa tegishli xalqaro 
shartnomalar, rezolyutsiyalar va sud qarorlari-
ning mazmun-mohiyati huquqiy jihatdan izchil va 
tizimli oʻrganildi.

Mazkur tadqiqot toʻrtta ketma-ket bosqichda 
amalga oshirildi. Birinchi bosqichda transchega-
 raviy taʼsirga oid BMT Bosh Assambleyasi 
rezolyut siyalari, BMT Xalqaro sudi va arbitraj 
qarorlari hamda Xalqaro huquq komissiyasining 
loyiha hujjatlari kabi xalqaro shartnomaviy-
huquqiy manbalar toʻplandi va tizimlashtirildi. 
Ikkinchi bosqichda ekologik, iqtisodiy-moliyaviy 
va raqamli taʼsir turlarining huquqiy tavsi�i qiyo-
siy jihatdan koʻrib chiqildi. Uchinchi bosqichda 
mavjud xalqaro-huquqiy bazaning qamrovi va 
samaradorligi baholandi. Toʻrtinchi bosqichda 
esa tadqiqot natijalari umumlashtirilib, tegishli 
tavsiyalar ishlab chiqildi. Tadqiqotning obyekti 

sifatida xalqaro huquqda transchegaraviy taʼsirni 
tartibga soluvchi normativ-huquqiy mexanizmlar 
belgilandi. Tadqiqotning predmetini esa ushbu 
mexanizmlarning tasni�i, oʻzaro aloqadorligi va 
ularning samaradorlik darajasi tashkil etadi. 

Natijalar
Tadqiqot natijalari shuni koʻrsatdiki, zamona-

viy xalqaro huquqda transchegaraviy taʼsirning 
kamida toʻrtta asosiy turi mavjud boʻlib, ularning 
huquqiy tartibga solinish darajasi oʻzaro farq 
qiladi.

Tabiat chegara bilmaydi, hayvonot va 
oʻsimliklar dunyosi, suv va havo i�loslanishi 
hamda iqlim oʻzgarishi kabi jarayonlarni siyosiy 
che garalar bilan toʻxtatib boʻlmaydi. Ekologik 
transchegaraviy taʼsir qayta tiklanmaydigan 
tabiiy resurslarning kamayishi, i�loslanish va 
chiqindi oqimlari hamda ekologik tovarlar va 
xizmatlar savdosini qamrab oladi. Shu bilan 
birga, iqlimga global miqyosda taʼsir qiluvchi 
omillar (masalan, CO2 emissiyalari) va faqat lokal 
taʼsir koʻrsatuvchi omillarni (masalan, qoʻshni 
davlatlar hududiga tarqaladigan mahalliy havo 
i�loslanishi) oʻzaro farqlash muhim ahamiyatga 
ega. Bugungi kunda rivojlangan mamlakatlar 
yarim tayyor va tayyor mahsulotlar importini 
koʻpaytirib, oʻz iqtisodiyotlarini xizmat koʻrsatish 
sohasiga yoʻnaltirmoqdalar. Tashqi tomondan 
ushbu davlatlar ilgarigiga nisbatan resurs te-
jamkorroq boʻlib koʻrinsa-da, aslida ular boshqa 
mamlakatlarning moddiy resurslariga tayanadi. 
Binobarin, materiallarni qazib olish, qayta ishlash 
hamda tashish jarayonlaridagi salbiy ekologik 
taʼsir boshqa hududlarda roʻy beradi. Biologik 
xilma-xillik ham global transchegaraviy ahami-
yatga ega: masalan, tropik yogʻochlar importi, 
uzoq oʻrmonlardagi turlar xilma-xilligiga bevosita 
salbiy taʼsir koʻrsatishi mumkin. 

Ekologik transchegaraviy taʼsir xalqaro 
hududga eng yaxshi oʻrganilgan va eng qatʼiy 
huquqiy bazaga ega yoʻnalish hisoblanadi. “Sic 
utere tuo ut alienum non laedas” (Oʻz mulkingdan 
shunday foydalanginki, boshqaga zarar yetmasin) 
prinsipi xalqaro odat huquqining ajralmas qismi 
sifatida tan olingan. “Trail Smelter” ishi ushbu 
tamoyilning arbitraj amaliyotida qoʻllanishi 
uchun birinchi aniq pretsedentni yaratdi (Trail 
Smelter Arbitration (United States v. Canada), 
1941). 1972-yilgi Stokgolm deklaratsiyasining 
21-prinsipi va 1992-yilgi Rio deklaratsiyasining 

2-prinsipi davlatlarning oʻz yurisdiksiyasidagi 
faoliyat boshqa davlatlar muhitiga va xalqaro 
ahamiyatga ega umumiy hududlarga zarar yet-
 kazmasligi kerakligini qatʼiy belgiladi (United 
Nations, 1972; United Nations, 1992). 1991-yilgi 
Espoo konvensiyasi esa transchegaraviy kontekst 
da atrof-muhitga taʼsirini oldindan baholash 
majburiyatini joriy etib, ekologik taʼsir sohasida 
eng samarali protsessual mexanizmni shakllan-
tirdi (UNECE, 1991). BMT Xalqaro sudining “Pulp 
Mills” (Pulpa zavodlari) ishi boʻyicha qarori esa 
“due diligence” (lozim darajadagi ehtiyotkorlik) 
majburiyatini transchegaraviy ekologik taʼsir 
sohasiga tatbiq etib, davlatlarning nafaqat zararni 
bartaraf etish, balki uning oldini olish majburiya-
tini ham mustahkamladi (Pulp Mills on the River 
Uruguay, 2010). Sudning “Kosta-Rika Nikaragua-
ga qarshi” ishi boʻyicha qarori esa transchegara-
viy ekologik zarar yetkazilgan holatlarda zararni 
hisob-kitob qilish va qoplash (kompensatsiya) 
mexanizmlarini yanada aniqlashtirdi (Certain 
Activities Carried Out by Nicaragua in the Border 
Area, 2015).

Iqtisodiy-moliyaviy transchegaraviy taʼsir 
normativ jihatdan murakkab tuzilishga ega boʻlib, 
bir necha alohida rejimlar orqali tartibga solinadi. 
Bularga Jahon savdo tashkiloti (JST) doirasidagi 
ko‘p tomonlama (multilateral) kelishuvlar, Ikki 
tomonlama investitsiya shartnomalari (BIT) va 
xalqaro valyuta tizimining huquqiy normalari 
kiradi. Biroq ushbu rejimlar oʻrtasida muvo�iq-
lashtiruvchi yagona mexanizm mavjud emas. Ma-
salan, bir davlatning o‘z milliy valyutasini deval-
vatsiya qilishi boshqa mamlakatlar iqtisodiyotiga 
jiddiy transchegaraviy taʼsir koʻrsatishi mumkin, 
ammo bunday holatlar koʻpincha xalqaro huquq 
doirasida emas, balki siyosiy muzokaralar orqali 
hal etiladi (Stiglitz, 2002). Xalqaro valyuta jam-
g‘armasi (IMF) Nizomining IV moddasi valyuta 
kursi siyosatiga nisbatan muayyan cheklovlar 
oʻrnatgan boʻlsa-da, mazkur norma amaliyotda 
yetarli darajada samara bermayapti. 

Transchegaraviy moliyaviy oqimlar (�inancial 
�lows) iqtisodiy-moliyaviy taʼsirning eng muhim 
koʻrinishlaridan biridir. Moliyaviy resurslar va in-
vestitsiyalarning transchegaraviy harakati global 
iqtisodiy oʻsishning asosiy omillaridan biri hisob-
lanadi. Rivojlangan davlatlar rasmiy rivojlanish 
yordami (ODA), xayriya jamgʻarmalari va xususiy 
kapital oqimlari orqali rivojlanayotgan mam-

lakatlarni moddiy jihatdan qoʻllab-quvvatlashi 
mumkin. 2015-yilgi Addis-Abeba harakatlar 
dasturida belgilanganidek, xalqaro moliyaviy 
oqimlar bir nechta manbalardan – �ilantropik 
tashkilotlar, davlat agentliklari (ODA va boshqa 
rasmiy oqimlar – OOF), transchegaraviy pul 
oʻtkazmalari (remittances) hamda xususiy sektor-
dan (xorijiy toʻgʻridan toʻgʻri investitsiyalar – FDI) 
shakllanadi. 

Biroq bunday moliyaviy oqimlar har doim 
ham ijobiy samara beravermaydi. Boshqaruv 
va nazorat institutlari yetarlicha rivojlanmagan 
mamlakatlarga yoʻnaltirilgan moliyaviy koʻmak 
koʻp hollarda samarasiz sar�lanadi. Bundan 
tashqari, soliq rejimlaridagi tafovutlar va savdo 
oqimlari monitoringining mukammal emasligi so-
liqdan boʻyin tovlash amaliyotini yuzaga kel tirib, 
kapitalning soliq oazislariga oqib ketishiga sharo-
it yaratadi. Eng achinarlisi, korrupsiya, uyushgan 
jinoyatchilik va terrorizmdan moliya lashtirishdan 
kelib chiquvchi noqonuniy moliyaviy oqimlar ri-
vojlanayotgan davlatlarning Barqaror rivojlanish 
maqsadlariga (BRM) eri shish uchun zarur boʻlgan 
ichki resurslar zai�lashtirib qoʻymoqda.

Raqamli (kiber) transchegaraviy taʼsir – 
transchegaraviy taʼsirning eng yangi va eng kam 
tartibga solingan turi hisoblanadi. Bu sohada 
yagona majburiy xalqaro konvensiya hali mavjud 
emas. “Tallinn qoʻllanmasi” NATO ekspertlar 
guruhi bilan birgalikda tayyorlanib, kiberoperat-
siyalarga nisbatan xalqaro huquqning qoʻllanishi 
masalasida nazariy koʻrsatmalar berdi (Schmitt, 
2013). Biroq ushbu hujjat davlatlar uchun maj-
buriy emas va uning koʻplab qoidalariga nisbatan 
davlatlar oʻrtasida kelishuv yoʻq. BMT Hukumat 
ekspertlari guruhi (GGE) 2021-yilgi hisoboti-
da kibermakon sohasida xalqaro huquqning 
qoʻllanishiga oid bir qator tamoyillarni qabul 
qildi, biroq ushbu hujjat ham majburiy kuchga 
ega emas (United Nations Group of Governmental 
Experts, 2021).

Tadqiqot natijasida quyidagi asosiy empirik 
xulosalar asoslandi: birinchidan, xalqaro huquq-
da transchegaraviy taʼsirning izchil va umumlash-
gan normativ tasni�i mavjud emas; ikkinchidan, 
turli taʼsir turlari uchun turli shartnomaviy rejim-
lar mavjud boʻlib, ularning oʻrtasida muvo�iqlash-
tiruv mexanizmi yetarli darajada shakllanmagan; 
uchinchidan, raqamli va informatsion taʼsir 
sohasi eng past normativ qamrov darajasiga ega; 

toʻrtinchidan, ekologik taʼsir sohasi eng rivojlan-
gan normativ tizimga ega boʻlib, u boshqa sohalar 
uchun model vazifasini oʻtashi mumkin.

1945-yildan to bugungi kunga qadar  shakl-
langan xalqaro-huquqiy amaliyot tahlili shuni 
koʻrsatadiki, transchegaraviy taʼsir instituti dast-
lab ekologik va tabiiy resurslardan foydalanishga 
oid munosabatlar doirasida rivojlangan. Xalqaro 
huquq doktrinasida ham transchegaraviy taʼsir 
tushunchasi asosan transchegaraviy ekologik za-
rar, atrof-muhitning i�loslanishi, transchegaraviy 
suv resurslaridan oqilona foydalanish va ekologik 
xavfsizlikni taʼminlash bilan bogʻliq normalar 
asosida shakllangani eʼtirof etiladi. Aksincha, val-
yuta kursi yoki moliyaviy transchega raviy taʼsir 
muammolari ushbu davr mobaynida xalqaro 
huquq kun tartibiga juda kam hollarda kiritilgan. 
Kibermakondagi transchegaraviy taʼsirga oid ni-
zolar esa rasmiy xalqaro sud organlari (masalan, 
BMT Xalqaro sudi) tomonidan hali biror marta 
ham koʻrib chiqilmagan. Ushbu tahlil natijalari 
xalqaro tartibga solish tizimidagi jiddiy dispro-
porsiya (nomutanosiblik)ni yaqqol namoyon 
etadi. Kuzatishlar shuni koʻrsatadiki, ekologik 
sohadagi amaldagi konvensiyalar va deklarat-
siyalar mukammal protsessual hamda moddiy 
normalarni yaratgan boʻlsa, iqtisodiy-moliyaviy 
sohadagi qoidalar tarqoq va oʻzaro muvo�iqlashti-
 rilmagan. Raqamli sohada esa majburiy normalar 
yoʻqligi davlatlararo hamkorlikni va xavfsizlikni 
taʼminlashni jiddiy ravishda qiyinlashtirmoqda.

Muhokama 
Transchegaraviy taʼsirni tasni�lash masalasida 

xalqaro huquq doktrinasida bir necha konseptual 
yondashuvlar shakllangan. Birinchi yondashuv 
vakillari transchegaraviy taʼsir fenomenini asosan 
xalqaro ekologik huquq kontekstida tahlil qila-
dilar. Xususan, F. Sands va J. Pil transchegaraviy 
taʼsir institutining normativ evolyutsiyasi koʻproq 
atrof-muhitni muhofaza qilish, transchegaraviy 
i�loslanish va tabiiy resurslardan oqilona foydala-
nish munosabatlari bilan bogʻliq holda kechganini 
taʼkidlaydilar (Sands & Peel, 2018). Haqiqatan 
ham, xalqaro huquqdagi transchegaraviy zarar 
yetkazmaslikka oid fundamental normalar, jum-
ladan, “Trail Smelter” arbitraj ishi pretsedenti, 
Stokgolm va Rio deklaratsiyalari hamda BMT 
Xalqaro sudining boy amaliyoti aynan ekologik 
munosabatlar doirasida shakllangan va rivoj-
langan (Sands & Peel, 2018). Biroq mazkur yon-

dashuvning asosiy cheklangan jihati shundaki, 
u zamonaviy xalqaro munosabatlarda kundan 
kunga dolzarblashib borayotgan raqamli, iqtiso-
diy va moliyaviy xarakterdagi transchegaraviy 
taʼsirlarni toʻliq qamrab olish imkoniyatiga ega 
emas.

Transchegaraviy taʼsirni tasni�lashdagi ik-
kinchi yondashuv davlatlarning xalqaro-huquqiy 
javobgarligi doktrinasiga asoslanadi. Ushbu yon-
dashuvga koʻra, transchegaraviy taʼsirning har 
qanday turi xalqaro huquqbuzarlik hamda davlat 
javobgarligi mexanizmlari doirasida baholanishi 
lozim (Crawford, 2019; Brownlie, 2008). Mazkur 
konsepsiya nazariy jihatdan universal xarakter-
ga ega boʻlsa-da, amaliyotda sababiy bogʻliqlik 
(causation), zarar (harm) va harakat yoki hara-
katsizlikni davlatga nisbat berish (attribution)
kabi elementlarni isbotlash oʻrta murakkabligicha 
qolmoqda. Ayniqsa, kibermakonda amalga oshiri-
ladigan operatsiyalar boʻyicha hujum manbasini 
muayyan davlatga bogʻlash, xususan, jarayonda 
davlat bilan aloqador boʻlishi mumkin boʻlgan 
nodavlat subyektlar ishtirok etgan hollarda, za-
monaviy xalqaro huquqning bahsli masalalaridan 
biri hisoblanadi (Schmitt, 2017). Xalqaro huquq-
da qonunga zid qilmishni davlatga nisbat berish 
masalasi asosan BMT Xalqaro huquq komissiyasi 
tomonidan ishlab chiqilgan “Davlatlarning xalqa-
ro huquqqa xilof qilmishlari uchun javobgarligi 
toʻgʻrisida”gi maqolalar loyihasi (ARSIWA) qoida-
lari asosida tartibga solinadi (International Law 
Commission, 2001).

Mazkur tadqiqot natijalariga koʻra, transche-
garaviy taʼsirni shunchaki tarmoqlar boʻyicha 
tasni�lashdan koʻra, uni universal normativ 
mezonlar asosida baholash metodologik jihatdan 
maqsadga muvo�iqdir. Shu nuqtayi nazardan, tad-
qiqot doirasida muallif transchegaraviy taʼsirlarni 
ularning xususiyati va huquqiy oqibatlaridan 
kelib chiqib tasni�lashni taklif etadi. Bunda uchta 
asosiy mezondan foydalanish lozim: birinchidan, 
taʼsirning sezilarlilik darajasi (signi�icance thre-
shold); ikkinchidan, transchegaraviy zararning 
yoki salbiy oqibatning mavjudligi; uchinchidan, 
davlatning lozim darajadagi ehtiyotkorlik (due 
diligence) majburiyatiga rioya etilgan yoki etilma-
ganligi. 

Xalqaro Sud amaliyotida due diligence maj-
 buriyati davlatlardan oʻz yurisdiksiyasi ostidagi 
hududlarda amalga oshirilayotgan faoliyat 

boshqa davlatlarga sezilarli zarar yetkazmasli-
 gini taʼminlash yoʻlida mavjud barcha oqilona va 
zarur choralarni koʻrishni talab etadi hamda bu 
davlatning umumiy xalqaro-huquqiy majburiyati 
sifatida eʼtirof etiladi (Pulp Mills on the River 
Uruguay, 2010 ). Bunday konseptual yondashuv 
turli sohalardagi transchegaraviy taʼsirlarni yago-
 na xalqaro-huquqiy mezonlar asosida baholash 
hamda tizimlashtirish imkonini beradi.

Tadqiqot davomida bir qator metodologik 
va huquqiy muammolar ham aniqlandi. Birinchi 
muammo terminologik xilma-xillik bilan bogʻliq. 
Xalqaro huquqiy hujjatlarda “transboundary 
harm” (transchegaraviy zarar), “transboundary 
impact” (transchegaraviy taʼsir), “cross-border 
effect” (transchegaraviy samara), “transfrontier 
pollution” (transchegaraviy i�loslanish) kabi tur-
licha atamalar qoʻllanmoqda. Muallifning �ikricha, 
mazkur terminlar mazmun jihatidan oʻxshash 
boʻlsa-da, ularning qoʻllanish sohasi va huquqiy 
oqibatlari har doim ham bir xil emas. Bu holat 
yagona tizimli tasnif ishlab chiqishni murakkab-
lashtiradi. Ikkinchi muammo kibermakon sohasi-
da xalqaro konsensusning (yakdillikning) yetarli 
darajada shakllanmaganligidir. Davlatlarning 
aksariyati kiberoperatsiyalar boʻyicha oʻz rasmiy 
huquqiy pozitsiyalarini toʻliq eʼlon qilmaydi va 
amaliyotlarini shaffof tarzda bayon etishdan 
qochadi. Bu esa mavjud holatni toʻliq tahlil qilish 
hamda amaliyotni tizimli ravishda baholashga 
toʻsqinlik qiladi. 

Uchinchi muammo shundaki, iqtisodiy trans-
chegaraviy taʼsirlarni huquqiy jihatdan tasni�lash 
ekologik taʼsirlarga nisbatan ancha murakkabdir. 
Buning asosiy sababi – iqtisodiy siyosat vosita-
lari (tari�lar, kapital oqimlarini tartibga solish, 
monetar va �iskal choralar) davlatlarning milliy 
rivojlanish strategiyasi hamda iqtisodiy suvereni-
 tetining ajralmas qismi hisoblanishidir. Xalqaro 
iqtisodiy boshqaruvga oid tadqiqotlar shuni 
koʻrsatadiki, davlatlarning oʻz mustaqil harakat 
maydonini (“policy space”) saqlab qolishga intili-
shi normativ universallashuv jarayonini cheklab 
qoʻyadi (United Nations Conference on Trade and 
Development, 2014). Shu sababli ushbu sohada 
ochiq huquqiy amaliyot va pretsedentlar soni 
nisbatan cheklangan. 

Toʻrtinchi muammo – xalqaro sudlar va 
arbitraj institutlari amaliyotida kibertaʼsirlar, 
moliyaviy sanksiyalar va boshqa yangi avlod 

transchegaraviy xav�lari boʻyicha hali yetarli 
darajada shakllangan sud pretsedentlarining 
mavjud emasligidir. Natijada mazkur sohalarda 
normativ qoidalarning mazmunini aniqlashda 
davlatlar amaliyoti, doktrinal manbalar va “soft 
law” hujjatlariga murojaat qilish zarurati yuzaga 
keladi. 

Muallifning �ikricha, mavjud  tizimli muam-
 molarni fundamental hal etish uchun xalqaro 
huquqda transchegaraviy taʼsirning yagona, 
tarmoqlararo universal normativ tasni�ini oʻzida 
aks ettiruvchi Transchegaraviy taʼsirning bar-
cha koʻrinishlarini tartibga solish toʻgʻrisidagi 
konvensiya loyihasini ishlab chiqish maqsadga 
muvo�iqdir. Mintaqaviy miqyosda esa Markaziy 
Osiyo davlatlari oʻrtasida transchegaraviy (ay-
niqsa, ekologik, suv-energetika va kiberxavfsiz-
lik) muammolar boʻyicha hamkorlikni yanada 
rivojlantirish hamda amaldagi koʻp tomonlama 
shartnomaviy-huquqiy bazani takomillashtirish 
zarur deb hisoblanadi.

Xulosa
Olib borilgan tadqiqot natijalari hamda tizimli 

tahlillar asosida quyidagi ilmiy xulosalar shakl-
lantirildi va amaliy tavsiyalar ishlab chiqildi:

Birinchidan, zamonaviy xalqaro huquqda 
transchegaraviy taʼsirning ekologik, iqtisodiy-
moliyaviy va raqamli (kiber) kabi asosiy turlari 
mavjud boʻlib, ularning xalqaro-huquqiy tartibga 
solinish darajasi oʻzaro farq qiladi. Ekologik soha 
tizimli normativ bazaga ega boʻlgan bir vaqtda, 
raqamli makonni huquqiy tartibga solish dara-
jasi oʻta pastligicha qolmoqda. Global huquqiy 
tizimdagi ushbu nomutanosiblikni bartaraf etish 
zamon talabidir.

Ikkinchidan, xalqaro huquq doktrinasida 
transchegaraviy taʼsirning yagona, tarmoqlararo 
normativ tasni�ini yaratish zaruriyati mavjud. 
Mavjud sektor boʻyicha tasni�lar oʻzaro muvo�iq 
emas va ularning oʻrtasidagi muvo�iqlashtiruv 

mexanizmi samarali ishlamayapti. Buning uchun 
BMT doirasida maxsus Transchegaraviy taʼsir -
ning barcha koʻrinishlarini tartibga solish 
toʻgʻrisidagi konvensiya loyihasini ishlab chiqish 
lozim.

Uchinchidan, raqamli taʼsir sohasidagi 
normativ boʻshliqni bartaraf etish uchun maj-
buriy xalqaro konvensiya tuzish zarur. “Tallinn 
qoʻllanmasi”  kuchga ega emasligi jiddiy muam-
mo boʻlib qolmoqda. Bu yoʻnalishda BMTning 
Hukumat ekspertlari guruhi (GGE) tomonidan 
ilgari surilgan tamoyillarni konvensiya shaklidagi 
rasmiy koʻp tomonlama shartnomaga aylantirish 
va unga davlatlarning keng koʻlamli aʼzoligini 
taʼminlash maqsadga muvo�iqdir. 

Toʻrtinchidan, xalqaro ommaviy huquqning 
fundamental “zarar yetkazmaslik” (no harm)
tam oyilini zamonaviy gibrid tahdidlarga mos-
lashtirish talab etiladi. Ushbu tamoyil nafaqat 
ekologiya ga, balki transchegaraviy raqamli inf-
ratuzilmaga, makroiqtisodiy siyosatga va yangi 
avlodga mansub boshqa transchegaraviy omil-
larga ham tatbiq etilishi lozim. Bu borada BMT 
Xalqaro sudi va xalqaro arbitraj organlarining 
pretsedentlar shakllantirishdagi rolini kuchayti-
rish lozim.

Beshinchidan, Oʻzbekiston va boshqa Mar-
kaziy Osiyo davlatlari uchun transchegaraviy 
taʼsirni tartibga soluvchi institutsional va nor-
mativ-huquqiy mexanizmlarni mustahkamlash 
alohida strategik ahamiyat kasb etadi. Amudaryo 
va Sirdaryo havzasidagi suv resurslaridan oqilo-
na foydalanish, yagona energiya halqasi hamda 
mintaqaviy raqamli infratuzilma integratsiyasi 
– transchegaraviy taʼsir muammolarini milliy 
xavfsizlik darajasiga koʻtaradi. Mintaqa davlatlari 
oʻrtasidagi munosabatlarda huquqiy muvozanat-
ni taʼminlashga xizmat qiluvchi maxsus ikki va 
koʻp tomonlama shartnomaviv-huquqiy mexa-
nizmlarni shakllantirish zarur.

